
Kyk net hoe mooi is hierdie morning glory's .... My vriendin het 'n besondere plant en ek het op die foto nie eers almal vasgelê nie.  Hulle blom in die nag en NET daardie paar uur totdat die son hul verwelk. Die skoonheid van die blom raak 'n mens aan, en om by die blomme te vertoef vul 'n mens met verwondering teenoor hul Maker en dit bring regtig 'n onwillekeurige begeerte om eer (glory) aan die Here toe te bring.
Estelle het besluit om haar kennis te deel met die Etoshapoort se pre- primêre onderwyseresse en ek wil weer graag Choose to Wait aanbied. Ons was verras oor die vrouens se belangstelling en hoe almal bydraes gelewer het, en sommer hulp aangebied het aan die vrouens wat nou met speelgroepe begin. Ons kon hul bietjie ondersteun met speelgoed vanuit die gemeente, papier, skryfbehoeftes, handdoeke en seep.
Ons ry weg en besef dat God net 'n gewillige hart nodig het ....Hy doen die res.  Nege speelgroepe se onderwyseresse het opgedaag.  Ons kon beleef dat ons 'n taak namens Hom uitvoer en wonder HOE gaan dit ontwikkel.

Ons is opgewonde .... 
Sit 'n klomp Morning Glory's bymekaar en dink aan "skep vir my 'n rein hart, o Heer" .....dan het 'n mens dalkies 'n idee van lig en duisternis wat nie gemeng kan word nie .... Dink dan daaraan dat God uit Sy paleis hoor en Sy wil bekend maak aan 'n "morning glory"-hart.
Jacob sê vanuit Lubango hulle het 'n baie goeie tyd met mekaar.
 

Groete van die Kunenespan
Wilma
Joh 14 v 15
As julle My liefhet, wys dit deur te doen wat Ek vra
